
թիվ ______Ն
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2003 ԹՎԱԿԱՆԻ
ՀՈՒՆՎԱՐԻ 23-Ի ԹԻՎ 174-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2003 թվականի հունվարի 23-ի «Ոuտիկանության ծառայողի վերապատրաստում անցնելու կարգը և պայմանները հաստատելու մասին» թիվ 174-Ն որոշման հավելվածում կատարել հետևյալ փոփոխությունները և լրացումները. 
1) 2-րդ կետում «մարտական» բառից հետո լրացնել «,ծառայողական, ֆիզիկական» բառերը.
2) 20-րդ կետում «մարտական» բառից հետո լրացնել «,ֆիզիկական» բառը, իսկ «ծառայողական և մարտական» բառերը փոխարինել «ծառայողական, մարտական և ֆիզիկական» բառերով, 
3) 21-րդ, 23-րդ կետերում, 22-րդ կետի 1-ին և 2-րդ պարբերություններում և  24-րդ կետի 2-րդ պարբերությունում «Ծառայողական և մարտական» բառերը փոխարինել «Ծառայողական, մարտական և ֆիզիկական» բառերով.
2) 25-րդ կետի «իսկ մարտական» բառերից հետո լրացնել «և ֆիզիկական» բառերը:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

                ՎԱՐՉԱՊԵՏ

«___» _______ 2013թ.
                                                                                                      ք. Երևան

ՏԵՂԵԿԱՆՔ–ՀԻՄՆԱՎՈՐՈՒՄ

1. Իրավական ակտի անհրաժեշտությունը (նպատակը)`  կարգավորման հարաբերու-թյունների ներկա վիճակը, առկա  խնդիրները, առաջարկվող լուծումները.

«Հայաստանի Հանրապետության կառավարության 2003 թվականի հունվարի 23-ի թիվ 174-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի նախապատրաստումը պայմանավորված է ոստիկանությունում իրակա-նացված կառուցվածքային փոփոխություններով: Նշված որոշմամբ հաստատված հավելվածի 20-25 կետերով սահմանված պարտականությունները կատարումը նախկինում կազմա-կերպվում էր ՀՀ ոստիկանության կադրերի վարչության համապատասխան ծառայությունների կողմից: Ներկայումս, կառուցվածքային փոփոխությունների արդյունքում կազմավորվել է ՀՀ ոստիկանության մարտական և ֆիզիկական պատրաստականության բաժինը, որի  նպատակն էր առավել արդյունավետ և նպատակաուղղված կազմակերպել նշված պարտականությունների կատարումը:

2. Կարգավորման առարկան

ՀՀ ոստիկանության ծառայողների ծառայողական, մարտական պատրաստության ապահովման ուղղությամբ իրականացվող աշխատանքները տևական ժամանակ կազմակերպ-վել են նախկին ԽՍՀՄ ՆԳՆ հրամաններով և հրահանգներով: Հետագայում` գործածության մեջ դրվեցին ՀՀ ՆԳՆ 19.10.1994թ. թիվ 861 «ՀՀ ՆԳ մարմինների շարքային, կրտսեր և միջին հրամանատարական կազմի պաշտոններում առաջին անգամ ծառայության ընդունված աշխա-տակիցների նախնական պատրաստականության կազմակերպման վերաբերյալ» հրամանը և 26.04.96թ. N 317 հրամանով հաստատված «ՀՀ ՆԳ մարմինների շարքային և հրամանատա-րական կազմի մարտական պատրաստականության օրինակելի ծրագիրը»: Նշված ակտերը սակայն, ամբողջությամբ չէին ընդգրկում ծառայողական, մարտական պատրաստության ուղղությամբ տարվող աշխատանքների կազմակերպման ողջ ասպեկտը: 

2001թ. ապրիլի 16-ին, ՀՀ «Ոստիկանության մասին» օրենքի ընդունմանը զուգահեռ, նշված ակտերը ուժը կորցրած ճանաչվեց:

2003թ. հունվարի 23-ին հաստատվեց «Ոստիկանության ծառայողի վերապատրաստում անցնելու կարգը և պայմանները հաստատելու մասին» ՀՀ կառավարության թիվ 174-Ն որոշու-մը, որում մեջ հակիրճ նշվում է ծառայողական և մարտական պատրաստականության պա-րապմունքների անցկացման մասին, սակայն բացակայում էին ֆիզիկական պատրաստակա-նության վերաբերյալ դրույթները, ինչի արդյունքում ներկայումս լիարժեք հնարավոր չէ մշակել և ՀՀ ոստիկանության պետի հաստատմանը ներկայացնել ֆիզիկական պատրաստականու-թյան ոլորտի աշխատանքների կազմակերպման, անցկացման, հաշվառման, գնահատման և վերահսկության իրականացման վերաբերյալ հրամանները: Նշված խնդիրների լուծման նըպա-տակով էլ անհրաժեշտություն  է առաջացել համապատասխան փոփոխություններ և լրացում կատարել ՀՀ կառավարության 23.01.2003թ-ի թիվ 174-Ն որոշման մեջ:
3. Իրավական ակտի կիրառման դեպքում ակնկալվող արդյունքը

Որոշման նախագծով  կատարվող փոփոխությունների արդյունքում նշված  պարտակա-նությունները կիրականացվեն ոստիկանության կադրային, մարտական և ֆիզիկական պատ-րաստականության ստորաբաժանումների կողմից: 

ՀՀ ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք
«Հայաստանի Հանրապետության կառավարության 2003 թվականի հունվարի 23-ի թիվ 174-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

ՀՀ ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք
 «Հայաստանի Հանրապետության կառավարության 2003 թվականի հունվարի 23-ի թիվ 174-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ  ՀՀ  պետական բյուջեի ծախսերի և եկամուտների մասում էական ավելացում կամ նվազեցում չի նախատսվում: 

ՀՀ ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք
«Հայաստանի Հանրապետության կառավարության 2003 թվականի հունվարի 23-ի թիվ 174-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը ուղարկվել է ՀՀ Պաշտպանության և Սպորտի և երիտասարդության նախարարությունների համաձայնեցմանը:
ՀՀ ՈՍՏԻԿԱՆՈՒԹՅՈՒՆ
